1 Timoti1:1 i 1 Timoti 1:3

1 Timoti L
I Tnanin Sulat Fol di ku Timoti

Kafaglabat i tnanin sulat Fol di ku Timoti
Timoti i gusmulat Fol i sulatan ani, na kenen
satu lamnok deme Fol sgalak na mbaling kenen
faglut di tnanin kagu Fol lamngab tmulen na
tamdo Tnalu Dwata. Mda Timoti di banwe Listra, i
tukaylunsud di Asya, na Yunis yéan na Dyu kenen,

na maan satu to Grik.
Na di galwe dulé Fol salu di kdee banwe gutam-

doan samfulé kenen di Listra na mda ditu faginan
Timoti. Na mda di bang én, tnabengan Fol di

nimoan. .
Na di bang ksulat Fol sulat ani, én nimo Tim-

oti tamdo du kenen mebe i simbahan di Ifisus.
Muhad fa nawa Timoti di kagablé kenen i mabtas

nimo dikalakisimbahan. Snulat kenen Foldumlé
kenen tabeng na mngewe gabla di nimoan. Tdoan

Timoti kibo i dad faglut malék i dad to mebe na
tmabeng di simbahan.

1 Agu Fol gumda i sulat ani, na agu i satu to gal
dek Krayst Dyisas mda di knaye Dwata i Falwa
gite, na Krayst Dyisas i gumda i kdee fatanta.
2 Smulat agu di ge Timoti, ge i glut tingagu di
kafaglutta di ku Dyisas Krayst.

Kayegu ku banlé ge Mata Dwata na Amuta Dy-
isas Krayst kafye, kakdo, na ktanak nawa.

Idad to tamdo kakakéng
3Kayegu ku mne ge fa di Ifisus salngad i gmangu
di ge di ksalugu di Masidunya, du fye toom nngak

i dad to tamdo kakakéng déén, fye la ale fadlug
di katdola. 4 Manam di dale, nang ku saligla dad
santulen gabla di dad muna to, na dad gusmu-
latla dagit i dee kastugad dad gutambulla, du ani
gumda i kasdal, na lwe nawa i dad to, du ise ani i
gugmade i knaye Dwata, du gadeé i knayean fagu
alo di kafaglutta di kenen. 5 En duengu mngewe
gambet ani, du fye i dad to faglut, too ale sakdo
mda di katlu i nawala, di fye fandamla, na di too
glut kafaglutla. 6 Du nun dad to gasyat di glut
dalan ani, du énlalola i kastulen landé gukmamu.
7Kayela kumbaling ale gal tamdo i flalo blé Dwata
fagu di ku Mosis, bay lala glabat dad tdola, na
gumtatek i flalo i fandamla toola gadeé.

8 Gadeta too fye i flalo ku glut i klald dun. ° Léta
gadelamgimoidad flalo du mda di dad to fye, bay
di dad to mlafa i flalo Dwata na i urdin i dad to,
dad la mayé mimen Dwata, dad la fulung liko di
Dwata, dad mimo kdee sase knayela, dad 1a maye
faglut di Dwata, dad smilo i fnaglut di Dwata, dad
mano i dad tuala na i demela to, 19dad mimo sasé
knaye i lawehla, dad lagi mibal i dademela lagi,
dad libun mibal i dademela libun, dad kamfe i
demela to du nimo fasak, dad tmulen kéng, dad
ftatek i demela to landeé sala, na dad to mimo
dademe nimo fnang i glut tdo. 111 glut tdo ani,
glam di Fye Tulen i gumiteta kdatah na kafye
Dwata, i tasnaligan di deg.

I kafye blé Dyisas Krayst di ku Fol
12 Too agu mlé fye di Amuta Dyisas Krayst, du
banlén agu gal mimo i fimoan deg. Na mlé agu fye
di kenen du gsalig agu di kiten du mgalékan agu

mimo i nimoan, 13balu di muna fa, sase i gmangu
gabla di kenen, na toogu fanlayam i dad to mlalo
kenen, na tnifugu kenen. Kabay knean kando agu
Dwata, du la agu fa faglut, na lagu gadé i nimogu.
14T kafye Amuta Krayst Dyisas di deg too bong,
du fagu di kenen nun kafaglutgu na i kakdogu i
gfunta di ksasatuta di kenen.

15 Ani i glut tdo, i too gabla fnaglut i kdee dad to,
dunan salu Krayst Dyisas dini di tah tana, du fal-
waanidad to gamsala di kaflayam landé gusenan,
na agu sa i too sase di kdee to gamsala. 16 Kabay
balu ani, kando agu Dwata, du fye gfite Krayst
Dyisas i ktaha nawan di deg balu agu too sase di
kdee dad to gamsala, du fye gumite i dademe dad
to i kakdon, i dad to faglut di kenen satu duh, na
dmawat nawa landé sen.

17Taman di Dwata gumléikdeeito dad toiafé na
dayen kel di lande sen, du kenen sa i Hari magot
i kdee kel di lande sen, i la fakay mati, i la fakay
teen, na kenen alo Dwata. Amén.

18 Timoti tingagu, saliggu di ge i fngewegu ge
ani, na ani salngad i gman i dad tugad Dwata
di muna gabla di ge. Laloam i gmanla, du fye
gfisanamidad to tamdo kakakéng. 19Too ge fadlug
di kafaglutam, na di klaloam i fye tagadeam di
nawam. Du nun dademe dad to la mimen i fye
gadeéladinawala, na gadlug ale mimo sase, na fagu
di nimola ani, falmola i kafaglutla. 20 Gakuf di
dad to mangu ani, dunan Himinyus na Alihandro
ifagotgu di ku Satanas, du fye madla ale talu sase
idmuen Dwata.

2

I kfangamfu

1Na ani funagu too man di ge, mni gamu tabeng
di Dwata, dmasal, na mlé bong fye di kenen gabla
di kdee dad to, 2 dunan dnasalyu i dad to magot
i dad banwe, na kdee dad ganlal, du fye manak i
kneito i landé samuk, di kdohoito i knayé Dwata
naikatlunimo. 3Na dasal ani too fye, na gaflehew
DwataiFalwa gito dad faglut, 4 du én knaye Dwata
ku kdee dad to galwa di kaflayam landé sen, na
gmade i kaglut. 5 Du alo satu glut Dwata, na alo
satu smafye Dwata na i dad to, i To ani dunan
Krayst Dyisas, 6imlé i kton di fati, fye nsoan ikdee
dad to. Na ani fgadé Dwata di kdee dad to di bang
tanalékan. 7 Ani sa i duen mgalék agu satu galan
dek, du tmulen Tnalu Dwata di dad to ise Dyu.
Na too glut i mangu ani, ise kakakéng, du tdogu i
kafaglut di ku Krayst Dyisas na i kaglut gabla di
kenen.

8 Taman kayégu di balu né gustifun i dad faglut,
ku dmasal i dad lagi, dad lagi too mlalo Dwata na
nun tlu fandam, i fakay ftadag i sigalla du dmasal
di landeé kalbutla na kasbulawla i demela to.

I kafngewe di dad libun

9 Na légu kaye di dad libun ku nun kfulungla
gabla di klawehla. Na nang ku fdatah, bay fye ku
fulung ale mya, na nang ali fkah di nawala i ayéla
lamsak i bong mabtas klaweh na dad gamfalas
wakla gambet i blawen na férlas, 19bay fye baling,
ku Isakla i fye nimo, du ani gabla nimo i dad libun
mangman ale i too faglut di Dwata. 11 Kayegu ku

fanak na too flinge i dad libun, na fdanala i ktola
di bang i kasatdo.

12 Na lagu ale fatdo ku demen mebe i dad lagi,
bay fye fa ku tati ale fanak. 13 Na Adam i tnanin
to nimo Dwata, kafnge én Iba. 14 Na ise Adam i
fangaw Satanas, bayilibun imafgaw, na kenen sa
mlafaiflalo Dwata. 15 Ani duen too maflayam dad
libun di ksut dad ngala, bay galwa ale ku fadlug
ale di kafaglutla di ku Dyisas Krayst, na ku nun
kakdola na tlu nimola gagin i kagadnan i nawala.

3

Dad to mebe i dad to faglut di gustifunla

1Too gsalig i man ani, “Ku nun to na too mayée
mebe i dad to faglut, fye sa i kayean nimo.”
2 Kabay i to mebe i dad to faglut, 1a fakay ku nun
gumlé kenen sala, fye alo satu yaanan, gadnanan
i kton, matlu i fandaman, galan nifat i dad faglut
myak di gumnean, na fulung tamdo. 3 Na la fakay
flangal kenen, sfati, demen sbulaw, bay fye taha
nawan, nalalomiknun. 4 Na fye ku fulung kenen
mebe idad to mne di gumnean, na fye ku mimen i
dad ngaangaginiafe. >Duitolafulung mebeidad
to mne di gumnean, tan i kiboan mebe i dad faglut
di Dwata? ¢ Na la fakay ku falami kenen faglut di
Dwata, duken fdatahanikton, na fanlayam kenen
Dwata salngad i kaflayaman ku Satanas. 7 Na fye
ku too kenen mgafeé i dad to la faglut, du fye la
malmo i dengegan, na la gfawel Satanas.

Idad to tmabeng di gustifun i dad to faglut
8 Na salngad én kagkah i dad to tmabeng i to
mebe dad faglut, fye ku mgafé ale, gsalig i manla,

la flangal, na la lom i knun. 9 Na fye ku faglut
ale gusen i nawala i glut tdo tafgade di dale.
10 Funayu neye i nimola, na ku landé gudmalam
dale, fakayyu ale nalék tmabeng gamu di gusti-
funyu.

11Salngad én i dad yaanla, fye ku too ale mgafe,
na la dmalam i demela to du falmola i dengegan,
bay gadnanla i ktola na gsalig ale di kalbong kdee.

12 Na i to tmabeng, fye ku alo satu yaanan, na
fulung mebe i dad ngaan na i dademe dad to mné
di gumnean. 13 Na ku fye nimola, mdengeg ale,
na lande klikola tmulen gabla di kafaglutla di ku
Krayst Dyisas.

I kdatah i kaglut tafgadé Dwata
14 Nun imen nawagu faflal agu samfulé di ge
Timoti, bay fandamgu fye ké baling ku sulatgu
ge, 15du ken agu gangga, na fagu di sulatgu ani
gadeam tan kibo i1 dad to faglut fagu i ktola, du
gadeam gito gumne i too mto Dwata. Na gito
gumgal i kaglut, du di gito sa gusmaligan i kaglut.
16 Too glut, lande fakay fkéng ku tan kdatah i
kaglut tafgade Dwata di gito dunan:
Dyisas fbaling kenen to,
tafite i Tulus Dwata glut kenen too tlu,
teen kenen i dad kasaligan Dwata,
nun tamdo gabla di kenen di dad to di dad
banwe,
nun faglut di kenen di tah tana ani,
na nket kenen ditu di banwe Dwata di langit.

4

Idad to tamdo kakakeéng

1 Too mbangal i kman Tulus Dwata, dunan
kadang di fulé duh nun dad to tmagak i kafaglutla,
du nimenla i dad busaw i gal mgaw, na lalola i
kakakéng tdola. 21 tdola fagula di dad to flingu
na tmulen kéng. Na du tamalmo i fandam i dad
to ani, la ale dmile i kaglut ku demen i kakakéng.
3Na i dad to ani, fnangla i kwe yaan, na i kakaan
dademe dad knaan. Kabay Dwata mimo i kdee
knaan, du fye di kafnge mlé fye di kenen fakay
kmaan i kdee dad faglut gmade i kaglut. 4 Kdee
1 mgimo Dwata slame fye, taman lande fnangan,
na fakayito kmaan i kdee, bay funaito mlé fye
di kenen. 5 Du mda di tnalu Dwata, na mda di
kabléito fye di kenen mlaneb i kdee na fakayito
knaan.

Ifye salig Krayst Dyisas

6 Ku tdoam di dad flanekito faglut i fngewegu ge
ani Timoti, mgimo ge fye salig Dyisas Krayst, du
too ge gambet i kdee glut tdo gabla di kafaglut ku
Dyisas i laloam kel ani. 7 Kabay fawag ge di dad
santulen ise mda di Dwata, i landé gukmamu tdo
dad muna to. Kabay én balingam nimo, tdoam i
ktom i kiboam mafé na mlalo Dwata. & Nun guk-
mamu kafgal i laweh, bay too nun fa gukmamu
kafgal i kafaglutam di Dwata, du bong ktabengan
di kneam dini di tah tana na ditu kadang di langit.

9 Na too glut i gmangu ani, na gabla fnaglut
i kdee. 10 Ani sa duenta too fgal mimo, na gal
samfati kdee sase, du fadlug ite fatan na smalig di
Dwata too mto i Falwa kdee, lumban i kdee dad to
faglut di ku Krayst Dyisas.

111 kdee tasulatgu ani, toom fngewe na tdo di
dad to. 12 Timoti, nangam nimo i gumda dad to
smilo ge du falami to ge fa. Kabay fye ku ge i gum-
lalo i dad to faglut di fye kastulenam, fye nimoam,
kakdom, kafaglutam, na i katlum. 13 Ani nimoam
di la agu fa kel, bnasam Tnalu Dwata di gustifun
i dad to, santulenam, na tdoam. 14 Nangam tati
fbayaignagan blé i Tulus Dwata di ge i gdawatam
fagu di ktalu i dad tugad Dwata, di kafkah i dad
ulu di simbahan i falella di tah ulum. 15 Na too ge
mimo i nimo tagablé di ge gusen i nawam, du fye
teenikdee dad to too midul i kimoam fye. 16 Toom
neye ku tan i galam nimo na i katdoam du fye la
gsala. Fadlug ge mimo kdee ani, du fagu di galam
nimo na i katdoam, galwa ge, na galwa i dad to
flinge di ge.

S

Dad fye nimo di dademe dad to faglut

INangam nngakilagitua di ge, bay fanngewem
fagu di fye kastulenam, gambet kiboam i maam.
Na di kafngewem idad lagi twali di ge sanngadam
i twalim lagi. 2Na di kafngewem dad libun tua di
ge, sanngadam ale yéam, na fanngewem dad libun
twali di ge, salngad i dad twalim libun fagu di tlu
fandam na nimo, fye landé gudmalam ge.

Dad balu
3 Na nafeyu na tnabengyu i dad libun balu i

landé mifat dale. 4 Kabay ku nun dad ngaan de-
men dad fuan, ale sa funa gambet i kibola mafé na
tmabeng i dad malayla. Fye ku gambalas ale i dad
tuala na i dad fula, du ani kanlehew Dwata. > Na

i too glut libun balu i landé mifat kenen, snaligan
alo Dwata, na mduh na butang fadlug dmasal di
Dwata, du mni tabeng mda di kenen. 6 Kabay
ku aloan fandam i kafye knean landé gukmamu
kenen, du salngad tamati, balu mto fa i lawehan.
7Toom fafaldam kdee ani di dale, du fye landeé to
fakay mlé sala di dale. 8 Kabay ku nun to faglut la
mifatidad gakedan lumban i dad mné di safédan,
ito ani takmagol i kafaglutan di ku Dyisas Krayst,
na too mdatah fa i ksasean di dad to i 1a faglut.

9Nangyu fakufdagit satulibun baludi dad libun
balu mimo di gustifun dad faglut ku la fa nam falo
fali. Silangyu fakuf di dad tnabengyu ani ku alo
sulé mwe yaan, 10 na ku tooyu dilé i fye nimoan
di fye keben i dad ngaan, kdawatan i dad to tlang,
kalobanidadbliidad to faglut, ktabenganidad to
mne di kalima, na di kalgadan mimo dee dad fye
nimo.

11Kabay nangyu fakuf dad libun balu la too tua,
du ken 1éman ale mayé mweé yaan, na mda déén
tagakla i nimola di ku Krayst Dyisas. 12Na gukelan
baling ale dnalam, du lala dnoho i muna fakangla
dikenen. 13Nala alo ani, bay ken faknalamla ktola
tati mkat gumneé, na mbaling 1a ale maye mimo.
Kabay ani fa i too mdatah ksasé, dunan mbaling
ale dad libun samtugad salék, na flabet ale di nimo
lande dale labet, na samtulenilala fakay santulen.
14 Taman fye fa ku i dad falami libun balu 1éman
mwe yaan na mnga, na mifat i malayla, du fye
landé sasé gman i dad to dmuen gito. 15 Ani
mangu, du tanun dademe libun balu takmagol i
kafaglutla, du mlalo ale ku Satanas. 16 Kabay ku

nun libun faglut na nun dad flanekan balu, kenen
sa mifat dale, na nang smalig di dademe dad to
faglut mifat dale, du fye gifatla i dademe dad balu
ilandé mifat dale.

Dad to mebe i dad to faglut

17Na i dad to mebe i dad faglut di simbahan; ku
too fye kebela i dad faglut, gabla moon ku naféyu
na tooyu tananu i taden bléyu di dale, lumban
i dad too fgal samtulen na tamdo Tnalu Dwata.
18 Du ani man Tnalu Dwata, manan,

“Nang fnungus ba i baka slengan mlék i fali.”

Na léman manan,

“I to mimo gabla tnaden.”

19 Nang ge flinge ku nun dmalam i to mebe i dad
faglut, silang ku tanun lwe ku demen tlu to i sam-
tulen too glut i kdalaman. 20 Kabay ku gamsala i
satu ulu di simbahan, nngakam kenen di klinge i
dad to faglut, du fye liko i dademe mlalo i nimoan
sase.

21 Timoti, di mata Dwata na Krayst Dyisas na
dad kasaligan tamgalék, toogu man di ge, too ge
mlalo i fngeweta ge ani, na nang ge msen di satu
to balu simto to, bay di kdee nimoam, sanngadam
kiboam i kdee dad to. 22Na nangam snasaw fkah i
falelam di tah uluibalu simto, du mimo ulu di dad
to faglut, du fye ku gamsala kenen, la ge magin
di kagsalaan. Fawag ge di dad sala i dademe na
fadlug di matlu nimo.

23 Fngewegu ge ani, nang ge alo minum i yéél,
bay beg ge minum tukay binu, du én bulung
gamtabeng 1 tduk tukeé lufayam na i dademe
tdukam.

24Too mbangal i dad sala mgimo i dademe dad
to, na gadeta nun mukum dale, bay i dad sala
1 dademe la fa mbangal ani, bay knean teen sa
kadang satu duh. 25 Na salngad én i dad fye nimo.
Nun fye nimo0 too mbangal ani di mata i dad to, na
nun dademe fye nimo ila fa teen, bay knean teen
sa kadang satu duh.

6
Dad fasak

1 Fye ku i kdee dad fasak faglut, mafé i dad
amula, du fye landé gafalmo dengeg dagit Dwata
na i tdota gabla ku Krayst. 2 Ku faglutidad amu i
dad to fasak, nangla fandam fakay balu lala nafe
i amula du saflanek ale di kafaglut. Kabay fye fa
baling ku too matnu kafye i kimola di dale, du ani
igufyeidad to faglutitoola kanbong nawa. Toom
tdo na santulen kdee ani di dale.

Too glut knun

3Neé i to tamdo i mahal tdd na la masalngad di
too glut tnalu Amuta Dyisas Krayst, na la maslalo
i tdo fnaglutito mda di Dwata, 4 to ani alo fdatah,
bay landé glabatan. En i kanbookan i kasdal
na kasbulaw gabla di gumtatek i dad tnalu, na
i gukel én dunan i ksinga nawa, i kasbulaw, i
kasatfayes, na lande ksasalig, >na la tlag i kasdal i
dad to tamalmo fandamla, na tala dmile i kaglut.
En man nawala di kafaglut di Dwata satu dalan
gugamwela bong knun.

6 Na too glut sa, i kafaglut di Dwata gamlé i
to bong knun, silang ku alo fno i nawan balu
tan i gununan. 7 Hae, du tan gebeito di ksutito

dini di tah tana ani? Landé. Na salngad én di
kfatiito lande gebeito. 8 Taman ku nun knaanito,
na nun klawehito, fye ku gabla nan di nawaito.
9 Kabay i dad to maye bong knun, too ale lumak
tatek di tilew, na mfawel di dee sase knaye i
lande gukmamu na gafalmo, i gamgebe i dad to
di gumalmola landé sen. 10 Du i kbong nawa i
filak, én i gumda i kdee bung sasé. Nun dademe
dad to, mda di kalbong nawala filak, gasyat ale di
kafaglutla di Dwata, na malba i nawala di ksalla.

Dademe fngewe Fol ku Timoti
11 Kabay ge Timoti, du nfun ge Dwata, fawag
ge di kdee én. Too ge fadlug mimo i matlu nimo,
too ge mlalo Dwata, too ge smalig di kenen, too
ge kamdo i demem to, too ge tmayud di kdee kel
di ge, na toom fantaha i nawam di kdee dad to.
12 Salngad di to skuya mila i gamwe i untung,
too ge fgal di kafaglutam, du fye fnisanam i kdee
sase gal samfati i kafaglut, na gamdawat ge i
untung dunan nawa lande sen. Du én duen Dwata
tamlo ge, du fye gfunam nawa landé sen. Na di
kafaglutam di ku Dyisas Krayst tatoom santulen di
muna i dee dad to. 13 Di kanfe Dwata, i mlé nawa
di kdee, na di kanfe Dyisas Krayst, i too tmulen
1 kaglut di muna Fontus Filat, toogu man di ge,
14toom nimen i tagatdo di ge, du fye too ge matlu
na landé gudmalam ge kel di duh kasfulé Amuta
Dyisas Krayst.
15Nasamfulé Dyisas Krayst di bang i knaye Dwata,
du Dwata i gumda kafye, na kenen alo i Gum-
datah,
na Hari di kdee hari, na Amu di kdee amu.

16 Kenen alo ila mati,
mne kenen di too gumalwan i lande to
gafdadong dun,
landeé to Imen mite kenen, nalande to gmagan

mite kenen. . .
Kenen sa i too mgafé, too magdayen, na i

kagotan landé gusenan. Ameén.

17Toom man di dad to too nun knun, nang ale
fdag na smalig di knunla, du nun gusen i dad
knun. Kabay Dwata alo gusmaligla, du kenen sa
i mlé kdee di gito i gaflehew gito. 18 Toom man
di dale, too ale mimo fye i demela to, du én sa
i too glut knun, na mlé na tmabeng dale mda di
nun ayela. 19 Ani kibola samtifun i too glut knun
la malmo na landé gusenan ditu di langit, du fye
gdawatla i too glut nawa, dunan nawa landeé sen.

20 Ge Timoti, toom nimen i kdee tasalig Dwata
di ifatam. Na fawag ge di sase kastulen i landé
kamu la knayé Dwata, i man nawa i dademe dad
to nun gnadeéla, bay ise glut gnadé. 21 Du tanun
dad to mangman, too nun gnadeéla, na ani gumdala
tmagak i kafaglutla di ku Dyisas.

Kayegu ku Dwata mlé kafye di kdeeyu.

